
 

 

SEIRES: “MY RELATIONSHIPS”, EP 3 

MU IDUKA - KWA RITHA – KU MANYWA 09:07  

Ritha agira CYNTHIA inama yo kwirinda abamushukisha ibintu 

 

SFX: HARUMVIKANA INYONI N’IBISIGA 

1. RITHA:(HAFI YA MIC, UMFASHE) CYNTHIA, igira hino umfashe 

guterura bino bikarito. 

2. CYNTHIA:(YEGERA MIC) Eheee, harimo ibiki ko numva biremereye? 

3. RITHA: Ni ya masuka ncuruza. Iyo telephone yawe reba aho 

uyirambika itameneka.  

4. CYNTHIA:(HAFI YA MIC) Oya ntaribi ndayifata.  



 

5. RITHA: Gutyo ntabwo waterura neza. Do,yirambike muri iyo 

ntebe. 

6. CYNTHIA: Oya Ritha, babakobwa ukoresha batayifata bakandebera 

ibintu. Uzi ukuntu ubushize nasanze bansomeye ama message. 

7. RITHA: Ahubwo se nyine CYNTHIA, ibintu numvise bavuga nibyo? 

Ngo hari umushugadadi, musigaye mukundana? 

8. CYNTHIA:(YIJIJISHA) Iii, oyaaaa, barakubeshye. 

9. RITHA: Oya Ani, mbwiza ukuri. Urabizi ngufata nk’umwana 

wanjye. 

10. CYNTHIA: Eeeh, nyine urebye ntabwo dukundana Nuko gusa hari 

utuntu mba nkeneye akatungurira. 

11. RITHA: Nk’ibiki se ubwo? 

12. CYNTHIA: Nk’amavuta yo kwisiga, imyenda, inkweto, ibintu nyine 

bigezweho nawe urabyumva. 

13. RITHA: Hanyuma? Nyuma yaho bigenda bite? 

14. CYNTHIA: Uh, iki se? Nta kintu gikurikiraho. 

15. RITHA: Uh? Ubwo se nta kintu agusaba? 

16. CYNTHIA: Nyine turisokanira tukaganira gusa.  

17. RITHA: Cyore! CYNTHIA, ibyo si byo. Uranyumva? 

18. CYNTHIA: Narimbiziko uri buvuge gutyo, ntabwo bintunguye. Mba 

nkeneye utuntu tugezweho, kandi abimpa nta kibazo. 

19. RITHA: Nonese ibyo bigezweho bizakugezahe mu buzima? 

20. CYNTHIA: Ntabyo uzi bireke!  

21. RITHA: Nyamara nyuma. Ubwo se ukekako namara kubona icyo 

agushakaho bizagenda bite? Kandi ufite n’umuhungu mukundana.  

-CYNTHIA ACECEKE- 



 

22. RITHA: Azaguta nk’isahani yamenetse. Cyangwa, umugore we abe 

ari we ubikora!  

23. CYNTHIA: None se kuki numva ubizi cyane?  

24. RITHA: Si ubwa mbere byumvishe. Niba ari indakoreka ashobora 

no kugufata ku ngufu akagusambanya  

25. CYNTHIA:(YIMYOZE) Ntabwo nari narigeze mbitekerezaho... none 

se nkore iki, Ko nta bundi buryo mfite nabona ibyonkeneye? 

26. RITHA: Ni iki afite se utabona wowe ubyishakiye? Urashoboye. 

27. CYNTHIA: Ntabwo mbyizeye...  

28. RITHA: Ni byo. Icyo ushaka cyose wakigeraho ugikoreye. 

29. CYNTHIA:(YITSE IMITIMA) Sha, urakoze Ritha, biragoye kubyumva 

ariko uri inshuti nziza.   

30. RITHA: Nta kibazo. Kandi nunahitamo gukomeza kujya uhura n’uyu 

mugabo uzirinde sibyo? 

31. CYNTHIA: Ushatse kuvuga iki? 

32. RITHA: Muzakoreshe agakingirizo, kandi uzakore ku buryo uba 

utekanye. Telefone yawe ibe hafi yawe ku buryo watabaza mu gihe 

cyose uhohotewe. 

 

 


